
Azərbaycan Respublikası Dövlət Torpaq və Xəritəçəkmə Komitəsinin Dövlət Yerquruluşu Layihə İnstitutunun
N İ Z A M N A M Ə S İ
(Yeni redaksiyada)

I. Ümumi müddəalar:

1. Azərbaycan Respublikası Dövlət Torpaq və Xəritəçəkmə Komitəsinin Dövlət Yerquruluşu Layihə (bundan sonra «Azdövyerqurlayihə») İnstitutu Azərbaycan SSR Nazirlər Sovetinin 04 aprel 1968-ci il tarixli 145 saylı qərarı ilə təşkil olunmuş və Azərbaycan Respublikası Prezidentinin 576 nömrəli fərmanı ilə 06.09.2001-ci il tarixdə Dövlət Torpaq və Xəritəçəkmə Komitəsinin tabeçiliyinə verilmişdir.


2. «Azdövyerqurlayihə» İnstitutu 08.12.1999-cu il tarixdə 442 say altında Azərbaycan Respublikası Ədliyyə Nazirliyi NŞDQ üzrə Bakı bölgə şöbəsində  Dövlət qeydiyyatına alınmış Azərbaycan Respublikası Dövlət Torpaq Komitəsinin Dövlət Yerquruluşu Layihə İnstitutunun nizamnaməsinin yeni redaksiyasıdır və onu əvəz edir.


3. «Azdövyerqurlayihə» İnstitutu öz fəaliyyətində Azərbaycan Respublikasının Konstitusiyasını, Azərbaycan Respublikasının qanunlarını, Azərbaycan Respublikası Prezidentinin fərman və sərəncamlarını, Azərbaycan Respublikası Nazirlər Kabinetinin qərar və sərəncamlarını, eləcə də Dövlət Torpaq və Xəritəçəkmə Komitəsinin əmr, sərəncam, göstərişlərini və bu  Nizamnaməni rəhbər tutur.

4. «Azdövyerqurlayihə» İnstitutu Dövlət Torpaq və Xəritəçəkmə Komitəsinin tapşırıqları və müqavilələri əsasında

- respublikada torpaq  islahatının həyata keçirilməsi ilə bağlı torpaq münasibətlərinin tənzimlənməsi, təsərrüfatçılıq formasından asılı  olmayaraq torpaqlardan səmərəli istifadə edilməsi və onların münbitliyinin artırılması sahəsində yerquruluşu, torpaq kadastrı, torpaq tədqiqatı, geobotaniki tədqiqat, torpaq uçotunun aparılması, torpaq istifadəçilərinin və mülkiyyətçilərinin sifarişi ilə yerquruluşu planlarının hazırlanması, torpaqlardan istifadəyə, onların mühafizəsinə, münbitliyinin təmin olunmasına dair layihələrin hazırlanması və digər layihə axtarış işlərini həyata keçirən baş podratçı təşkilatdır;


- topogeodeziya, topoplanalma mühəndis-geodeziya və geniş məqsədli, müxtəlif təyinatlı xəritəçəkmə işlərini yerinə yetirir.


5. «Azdövyerqurlayihə» İnstitutunun mərkəzi aparatı, Naxçıvan Muxtar Respublikasında filialı və rayonlararası yerquruluşu idarələri İnstitutun vahid sistemini təşkil edirlər.

6. «Azdövyerqurlayihə» İnstitutu öz fəaliyyətini Dövlət Torpaq və Xəritəçəkmə Komitəsinin tabeçiliyində olan təşkilatlarla, habelə Dövlət və Bələdiyyə orqanları ilə qarşılıqlı əlaqəli qaydada həyata keçirir.


7. «Azdövyerqurlayihə» İnstitutu hüquqi şəxsdir, müstəqil balansa, xərclər smetasına, operativ idarəçilik hüququ ilə dövlət mülkiyyətində olan əmlaka, müvafiq bank hesablarına, Azərbaycan Respublikası Dövlət gerbinin təsviri və öz adı həkk olunmuş möhürə, müvafiq ştamplara və blanklara malikdir.


8. «Azdövyerqurlayihə» İnstitutunun əmlakını onun əsas fondları, dövriyyə vasitələri və onun balansında olan başqa qiymətli məmulatlar təşkil edir. İnstitutun  nizamnamə kapitalı 2 094 464 624 (iki milyard doxsan dörd milyon dörd yüz altmış dörd min altı yüz iyirmi dörd) manat təşkil edir.


9. «Azdövyerqurlayihə» İnstitutunun mərkəzi  aparatı və onun vahid sistemini təşkil edən struktur bölmələrinin saxlanması və maddi-texniki təminat  xərcləri Dövlət Torpaq və Xəritəçəkmə Komitəsinin, Bələdiyyə orqanlarının, digər sifarişçilərin vəsaiti hesabına və qanunvericiliyinə zidd olmayan mənbələr hesabına maliyələşdirilir. «Azdövyerqurlayihə» İnstitutu həmin vəsaitlərin sərəncamçısıdır.

10. «Azdövyerqurlayihə» İnstitutunun ünvanı Bakı şəhəri Ş.Mehdiyev küçəsi 93a.

II. «Azdövyerqurlayihə» İnstitutunun əsas vəzifələri

11. «Azdövyerqurlayihə» İnstitutu Dövlət Torpaq və Xəritəçəkmə Komitəsinin sifarişi və başqa təşkilatlarla bağlanmış müqavilələr əsasında yerquruluşu, torpaq islahatı, xüsusi təyinatlı topoqrafiya, torpaq kadastrı, torpaq tədqiqatı, aqrokimyəvi, geobotaniki tədqiqatlar, torpaqların münbitliyinin bərpası və artırılmasına dair layihələrin hazırlanması və digər layihə axtarış işlərinin yerinə yetirilməsi üçün illik maliyyə planı, həmçinin ayrı-ayrı sifarişçilərin vəsaiti hesabına müqavilə  işlərinin yerinə yetirilməsinə smeta xərcləri tərtib edərək aşağıdakı işlərin görülməsini təşkil edir:

11.1. İstehsalat sahəsində texniki-təsərrüfat rəhbərliyinin aparılmasını, istehsalat bölmələri  tərəfindən yerinə yetirilən işlərə nəzarət edilməsini və onların qəbul olunmasını, naryad və hesabatların baxılmasını və onların təsdiq edilməsini, əmək intizamının möhkəmləndirilməsini;


11.2. Layihə-axtarış işlərində istehsalat proseslərinin müasir standartlara uyğunlaşdırılmasını, əl işlərinin mexanikləşdirilməsini, əmək məhsuldarlığının artırılmasını və maya dəyərinin aşağı salınmasını; 

11.3. Ayrı-ayrı istehsalat işlərinin Həmkarlar Komitəsi  ilə razılaşdırılmış norma və qiymətlərinin tərtib edilməsi, işlərin yerinə yetirilməsinə texniki köməklik etmək məqsədilə təlimatların hazırlanması və onların təsdiq edilməsi üçün Respublika Dövlət Torpaq və Xəritəçəkmə Komitəsinə  təqdim edilməsini;


11.4. Yerquruluşu Layihələrinin yerə (naturaya) keçirilməsinə texniki nəzarət edilməsini;


11.5. Mövcud qanuvericiliyə uyğun olaraq rüblük və illik hesabatlırın (istehsalat, təsərrüfat və maliyyə fəaliyyəti haqqında) tərtib edilməsini və müvafiq orqanlara təqdim olunmasını;


11.6. Torpaq istifadəçiləri və mülkiyyətiçiləri ilə eləcə də Respublika tabeçiliyində olan subpodrat təşkilatlarla yerquruluşu layihə-axtarış və digər işlərin yerinə yetirilməsi üçün müəyyən edilmiş qaydada müqavilələrin bağlanılmasını;


11.7. Kadırların çeçilməsini və yerləşdirilməsini, onların maddi cəhətdən həvəsləndirilməsini, əmək qanunvericiliyinə və əməyin mühafizəsinə  əməl olunmasını, işçilərin texniki peşə vərdişlərinin artırılması üçün kursların təşkil edilməsini;

11.8. Qanunvericilikdə qadağan olunmayan vəzifələrin icrasını;

III. «Azdövyerqurlayihə» İnstitutunun funksiyaları

12. Azərbaycan Respublikası Dövlət Torpaq və Xəritəçəkmə Komitəsi tərəfindən «Azdövyerqurlayihə» İnstituna Azərbaycan Respublikasında torpaq islahatının həyata keçirilməsi ilə bağlı Dövlət proqramlarına müvafiq olaraq icra hakimiyyəti orqanlarının, yerli, rayon və Dövlət Aqrar İslahatı Komisiyalarının qərarlarına, bələdiyyələrin qərarları və təşəbbüsünə və ya torpaq mülkiyyətçilərinin, istifadəçilərinin və icarəçilərinin sifarişlərinə əsasən aşağıdakı funksiyaları həyata keçirir:


12.1. Kompleks və təsərrüfatdaxili yerquruluşu layihələrinin hazırlanması;


12.2. Torpaq ehtiyatlarından səmərəli istifadə olunması və onların mühafizəsi, torpaqların münbitliyinin bərpası və artırılması ilə əlaqədar yerquruluşu layihələrinin və digər sənədlərin hazırlanması;


12.3. Xüsusi təbiəti mühafizə, istirahət və qoruq rejimləri olan ərazilərin ayrılmasının və sərhədlərinin müəyyən edilməsi, onların təsviri;


12.4. Şəhər, qəsəbə və kənd yaşayış məntəqələri hüdudlarının müəyyən edilməsi və dəyişdirilməsinə dair  sənədlərin hazırlanması;


12.5. Vahid koordinat və yüksəklik sistemində şəhər və başqa yaşayış məntəqələrinin ərazisində 1:2000 və daha böyük, açıq ərazilərdə isə 1:5000 və daha kiçik miqyaslı topoqrafik planların, xəritələrin təzələnməsini və çoxməqsədli topoqrafik planalmasının yerinə yetirilməsi;


12.6. Ərazilərin şəhərsalma, ekoloji, iqtisadi və digər xüsusiyyətlərini nəzərə almaqla torpaqların münbitliyinin artırılması, onların mühafizəsi üzrə Respublika və regional əhəmiyyətli proqramların və proqnozların, habelə bu proqramların həyata keçirilməsi üçün yerquruluşu sxemlərinin hazırlanması;


12.7. Torpaqların istifadəsində mövcud uyğunsuzluqların aradan qaldırılması məqsədilə torpaq sahələrinin dəqiqləşdirilməsi və qaydaya salınması layihələrinin tərtib edilməsi, yerdə (naturada) ayrılması, torpağa mülkiyyət və torpaqda istifadə hüququna dair sənədlərin təsdiq edilməsi;


12.8. Müvafiq dövlət və bələdiyyə orqanları ilə birlikdə xüsusi təyinatlı topoqrafiya işlərinin, torpaq, aqrokimya, geobotanika, digər tədqiqatların və axtarışların aparılması;


12.9. Torpaqların texniki uçotunun (inventarlaşdırılmasının) aparılması, istifadəsiz, habelə səmərəli və ya məqsədli təyinatına görə istifadə olunmayan torpaq sahələrinin müntəzəm olaraq aşkar edilməsi; 


12.10. Torpaqların vəziyyəti və istifadəsi üzrə plan və xəritələrin tərtib edilməsi;


12.11. Torpaqların qiymətləndirilməsi üzrə müvafiq iqtisadi və texniki tədbirlərin aparılması;


12.12. Təbii və antropogen proseslər nəticəsində korlanmış torpaqların rekultivasiyası ilə bağlı layihə-axtarış, elmi-tədqiqat və təcrübi-eksperimental işlərin aparılmasını;


12.13. Dövlət Torpaq və Xəritəçəkmə Komitəsinin razılığı əsasında Torpaq islahatının, yer quruluşu, torpaq kadastrı və digər çöl-tədqiqatı işlərinin həyata keçirilməsi sahəsində qanunvericilikdə müəyyən edilmiş qaydada beynəlxalq təşkilatlarla, xarici ölkələrlə texniki əməkdaşlıq edilməsini, onların təcrübəsinin, öyrənilməsi və tətbiq edilməsini, qanunvericilikdə nəzərdə tutulmuş qaydada xarici ölkələrin ərazisində yerquruluşu və torpaq kadastrına dair çöl tədqiqat işlərinin aparılmasını;


12.14. Fiziki və hüquqi şəxslərin sifarişi ilə torpaqların kənd təsərrüfatı və meşə təsərrüfatı dövrlərindən çıxarılması ilə əlaqədar olaraq kənd təsərrüfatı və meşə təsərrüfatı itkilərinin miqdarının müəyyən edilməsi;

12.15. Torpaq vergisi dərəcələrinin müəyyənləşdirilməsi üçün kadastr qiymət rayonları və ora daxil olan inzibati rayonlar üzrə kənd təsərrüfatı torpaqlarının təyinatı, coğrafi yerləşməsi və keyfiyyəti nəzərə alınmaqla şərti balların müəyyənləşdirilməsi;


12.16. Dövlət Torpaq və Xəritəçəkmə Komitəsinin  sifarişi ilə münbitlik xassələrini itirmiş torpaqların texniki uçotunun aparılması, onların kənd təsərrüfatı dövrüyyəsinə cəlb edilməsi barədə təkliflərin hazırlanması;


12.17. Qanunvericilikdə müəyyən edilmiş qaydada «Azdövyerqurlayihə»  işçilərinin attestasiyasının keçirilməsi, kadrların hazırlanması və ixtisaslarının artırılması;


12.18. Qanunvericilikdə müəyyən olanmuş qaydada kargüzarlıq işinin təşkil edilməsi, yerquruluşu topoqrafiya torpaqla bağlı digər məsələlərin həllinə dair ərizə, şikayət və təkliflərə öz səlayihətləri daxilində baxılmasını və həll edilməsi;


12.19. Öz vəzifələrinə uyğun olaraq qanunvericilikdə nəzərdə tutulmuş digər funksiyaların həyata keçirilməsi.
 IV. «Azdövyerqurlayihə» İnstitutunun hüquqları

13. «Azdövyerqurlayihə» İnstitutu öz vəzifə və funksiyalarını həyata keçirmək üçün aşağıdakı hüquqlara malikdir:


13.1. Qanunvericilikdə müəyyən edilmiş qaydada öz səlayihətlərinə aid olan məsələlərə dair işləri icra edərkən mərkəzi və yerli icra hakimiyyəti orqanları, bələdəiyyələr, hüquqi və fiziki şəxslər üçün icrası məcburi olan normativ-hüquqi aktlar qəbul etmək üçün Dövlət Torpaq və Xəritəçəkmə Komitəsinə təkliflər vermək;


13.2. Həyata keçirdiyi yerquruluşu, torpaq kadastrı və digər çöl-tədqiqat işləri üzrə yerli icra hakimiyyəti orqanlarının və bələdiyyələrin torpaq qanunvericiliyinin tələblərinə uyğun gəlməyən qərarlarının dayandırılması və ya ləğv edilməsi barədə Dövlət  Torpaq və Xəritəçəkmə Komitəsi qarşısında məsələ qaldırmaq;


13.3. Dövlət  Torpaq və Xəritəçəkmə Komitəsi tərəfindən həvalə olunmuş digər hüquqları həyata keçirmək.

V «Azdövyerqurlayihə» İnstitutunun fəaliyyətinin təşkili.

14. «Azdövyerqurlayihə» İnstitutuna Dövlət  Torpaq və Xəritəçəkmə Komitəsinin sədri tərəfindənən vəzifəyə  təyin edilən və vəzifədən azad edilən direktor rəhbərlik edir.


14.1. İnstitutun direktoru İnstitututa həvalə  edilmiş vəzifələrin yerinə yetirilməsi və onun funksiyalarının həyata keçirilməsi üçün şəxsən məhsuliyyət daşıyır.

14.2. İnstitutun təqdimatı ilə Dövlət  Torpaq və Xəritəçəkmə Komitəsinin tərəfindən vəzifəyə təyin edilən və vəzifədən azad edilən baş mühəndisi, baş mühasibi və  direktorun iki müavini vardır. 


14.3. İnstitutun direktoru:


14.3.1. Dövlət  Torpaq və Xəritəçəkmə Komitəsinin sədri və kollegiyası qarşısında hesabat verir və vahid rəhbərlik prinsipinə müvafiq olaraq İnstitutun bütün istehsalat və maliyyə  fəaliyyətini təşkil edir və onun düzgün aparılmasına cavabdehlik daşıyır, xüsusi ilə:

- layihə-axtarış işləri planının yerinə yetirilməsinə;


- istehsalat bölmələrində görülən işlərin keyfiyyətinin yüksəldilməsinə;


- əmək məhsuldarlığının artırılmasına, istehsalın səmərəli təşkil edilməsinə, işlərin düzgün normalaşdırılmasına və əmək haqqı sisteminə;


- İnstitutun bütün fəaliyyətində Dövlət qanunçuluğuna və əmək intizamına əməl olunmasına;


- İnstitutun maliyyə vəziyyətinin möhkəmləndirilməsinə, material ehtiyatlarına və pul vəsaitinə qənaət edilməsinə;


-sistematik olaraq işçilərin mədəni, məişət və əmək şəraitinin yaxşılaşdırılmasına, mütəxəssislərin işgüzarlıq və texniki səviyyəsinin yüksəldilməsi üçün  tədbirlərin həyata keçirilməsinə.


14.3.2.  Dövlət  Torpaq və Xəritəçəkmə Komitəsinin müəyyən etdiyi əmək haqqı və ştat vahidlərinin say həddi daxilində İnstitututun mərkəzi aparatının strukturunu və ştat cədvəlini, saxlanılması xərclərinin simetasını, tabeliyində olan rayonlararası yerquruluşu idarələrinin və digər qurumların strukurunu müəyyən edir. 


14.3.3. «Azdövyerqurlayihə» İnstitutunun mərkəzi aparatının şöbə rəislərini və işçilərini, habelə, tabeçiliyində olan rayonlararası yerquruluşu idarələrinin   rəhbərlərini və işçilərini müəyyən edilmiş qaydada vəzifəyə təyin edir və vəzifədən azad edir, onlar barəsində həvəsləndirmə və intizam-tənbeh tədbirləri görür.



14.3.4. Öz səlahiyyətləri daxilində İnstitutun mərkəzi aparatının şöbələrinin və ona tabe olan rayonlararası yerquruluşu idarələrinin fəaliyyətinə dair icrası məcburi olan əmrlər, sərəncamlar, göstərişlər verir, onların icra olunmasını təşkil edir və yoxlayır. 


14.3.5. Öz səlahiyyətləri daxilində İnstitutun  əmək haqqı fondu və ştat vahidləri həddində qanunvericiliklə müəyyən olunmuş qaydada şöbələr, idarələr, bölmələr və digər qurumlar yaradır, yenidən təşkil edir və ləğv edir;


14.3.6. Öz səlahiyyətləri daxilində dövlət orqanlarının, bələdiyyələrin, ictimai birliklərin və vətəndaşların təklif, ərizə və şikayətlərində qaldırılan məsələləri həll edir, İnstitutun mərkəzi aparatında və tabeçiliyindəki idarələrin işində yol verilən nöqsanların aradan qaldırılmasına dair tədbirlər görür;

14.3.7. «Azdövyerqurlayihə» İnstitutunda  kargüzarlığın operativ, dəqiq və düzgün aparılmasını, habelə qanunvericiliklə müəyyən edilmiş qaydada dövlət sirrinin saxlanılmasını təmin edir;


14.3.8. «Azdövyerqurlayihə» İnstitutunda illik uçot  və hesabatı təşkil edir, mühasibat uçotu və hesabat  işlərinin düzgün  aparılmasına  nəzarət edir;


14.3.9. İnstitutun maliyyə vəsaiti və əmlakından qanunvericiliklə müəyyən olunmuş qaydada istifadə edir;


14.3.10. Dövlət və bələdiyyə orqanlarında, ictimai birliklərdə, müəssisə, idarə və təşkilatlarda, məhkəmələrdə İnstitutu təmsil edir, İnstitutun adından vəkalətnaməsiz çıxış edir, vəkalətnamələr verir, Azərbaycan Respublikasının fiziki və hüquqi şəxsləri ilə sərbəst olaraq, xarici hüquqi və fiziki şəxslərlə isə Dövlət  Torpaq və Xəritəçəkmə Komitəsinin razılığı ilə müqavilələr bağlayır, bankda hesablaşma hesabı və başqa hesablar açır;


14.3.11. Müəyyən olanmış qaydada xüsusilə fərqlənmiş işçilərin fəxri adlara və Dövlət mükafatları ilə təltif olunmasına dair Dövlət  Torpaq və Xəritəçəkmə Komitəsi qarşısında vəsatət qaldırır;


14.3.12. «Azdövyerqurlayihə» İnstitutunda   attestasiya komisiyasını təşkil edir;


14.3.13. Regional torpaq qeydiyyatı Mərkəzləri tərəfindən torpaq istifadəçiləri, icarəçiləri və mülkiyyətçiləri üçün hazırlanmış hüquqi sənədlərin aidiyyəti rayonlararası yerquruluşu idarələri tərəfindən qanunamüvafiq operativ qaydada araşdırılmasına və imzalanıb möhürlə təsdiq edilməsini təşkil edir; 


14.3.14. Qanunvericiliyə uyğun Dövlət  Torpaq və Xəritəçəkmə Komitəsinin həvalə etdiyi digər səlahiyyətləri həyata keçirir.

14.4. «Azdövyerqurlayihə» İnstitutunun direktoru və Baş mühəndisi istehsalat prosesinin düzgün aparılmamasına görə eyni səviyyədə cavabdehlik daşıyır;


14.5. Bütün pul sənədlərinə, maddi əmlak, əmtəə materialları və başqa qiymətli əşyalara dair sənədlər, eləcə də başqa təşkilatlarla kredit və hesablaşma sənədlərinə İnstitutun direktoru və Baş mühasibi və ya onları rəsmi əvəz edən şəxslər tərəfindən imza edilir.


14.6. Hər bir şöbənin, filialın və istehsalat bölməsinin iş planı mövcud qanunvericiliyə müvafiq olaraq bu Nizamnəməyə uyğun tərtib edilir.

VI.  «Azdövyerqurlayihə» İnstitutunun yenidən təşkili və ləğvi.

15. «Azdövyerqurlayihə» İnstitutunun yenidən təşkili və ləğv olunması Azərbaycan Respublikasının Mülkü Məcəlləsində və digər qanunvericilik aktlarında müəyyən edilmiş qaydada həyata keçirilir. 

